
On'ami, ulungi aui ami, uhuke tui lu akambu watami.
Tawumoki uma lu ashu aye; alamaki k'esi utema aye. Vo weli lumu le
wane watuwashulaka, ndu ekonwelo lu emunyi awo tshe. (4:20-22)

Waula la sonyi watuyakaka le one latutunaka wetshelu. Keli one
latulungaka luhangu, atole miamaka. One latuhukamaka wetshelu, eko lu
vuka ya lumu. Keli one latutunaka luhangu, atunganelaka. (13:18. 10:17)

Woma wa Latuyalaka, eli wetshelu wa yimba. La ndjakitshakitsha
atuyalaka la ntundu ka lutumbu. (15:33)

Ekamaki Latuyalaka l'utema aye tshe, tekamaki yimba yaye hita.
Uwetawoki lu akambu aye tshe, ku ndi ayukolongoswela mbuka yaye.
Tuyalaki kanga yimba lu ashu aye weme: Uki Latuyalaka woma, umo uma

lu kolo. (3:5-7)

On'ami, tonyolaki ekiyelu ka Latuyalaka, tuhekoki luhangu landi; ne
dia Latuyalaka atuhangwelaka one lukandi ngand;ji, uku atuhangwelaka shi
ona lalangandi. (3:11,12)

On'ami ukimeli aui ami, ulamaki elembe ami lasuki laye. Ukitanyia
elembe ami, ku we ayulumba; ulamaki wetshelu ami uku on'a su.
Uwakeleki lu pita uwafundi 'utema aye. (7:1-3)

Totoki lu mbuka k'akanga a kolo, tokendakendaki lu mbuka k'antu wa
kolo. Ewo mbuka kako, tetaki loko; ukadimo uma loko, eti leke lukina.
Keli mbuka k'untu ololo keli uku usasi w'ehutwelu k'unya, watufulanelaka
edja ndu w'unya l'atei ote. Mbuka k'antu wa kolo keli uku udjima; vo
hawutulimbitelaka kene katatakanyaka. (4: 14,15,18,19)

One latengolaka kame la akanga a yimba, atuyalaka kanga yimba. Keli one
latekesanelaka la akanga a dinginya, atuhumoka lukulu I'engeno.  (13:20)

Woma wa Latuyalaka, eli wetshelu wa yimba. (15:33)
Dikendakenda nei dia tutshitshe dieko lu kete, keli dio dieli la yimba efula:
Tonona kema wudja a wulu, keli to tatumbaka diango dia nde lu nshi ya
dinela. Etumba weli wudja a wodu, keli, vo watutshimaka eshu awo 1'asa
ave. Endjo kema la khum'ekanga, keli vo watengolaka, vo tshe lukengi.
Lukudi latukimeka 1'ekulu lam'ataladela. Lo latutanemaka lu mvudu ya
waelelu ya khumi ya dikanga. (30:24-28)



Le kanga yimba, mbuka ka lumu katelelaka utsha ladiku, dia ndi mumo
uma lu Dihuli di'Edu dieli 1'esi. Mbuka kemotshi kateneka ololo lu ashu
w'untu. Keli ekumelu kato eli nyoi. (15:24. 16:25)

Utaku katetaka la ntundu k'elanyelu, la djawudi la ntundu k'ekwelo. Ndjala
la ndjakitshakitsha kame 1'ului w'asi wula, ambuleka nkahana la kanga
utaku diango dia lohotola ololo. (16:18,19)

One latukaka usi wula Ketshi, atosondjaka Latuyalaka diango.

(19:17)
Kanga kolamelu atuludiamaka I'etshoko. Keli one latusamanyaka dia
ngona esadi, atuyalaka la asui. (28:20)

One latukahaka efula, atulungulaka efula. Keli kanga unyishi atuhumbaka
diango. Kanga utema a lukahu atuhamaka. One latushaka antu ashi wa no,
wayuwusha ndu ndi. (11:24,25)

One latonyolaka unyandi, atutshaka kolo. Keli one latukaka usi wula
ketshi, atuyalaka 1'ongenongeno. Wane watukanaka yimba lu kolo,
hawutunganelaka uka? Wane watutshaka ololo watutanaka mete la
kolamelu. Kanga su di'usimbwi ayotshokwama, ne dia ndi atu shaka usi

wula ma dia nde. (14:21,22.22:9)
One latusuyaka usi wula, atotengaka Utungi andi. Keli one latukaka
omenyi fono ketshi, atolemiaka Utungi. (14:31)
Elomo watutaka mete, watushikikalaka pundju. Keli lulimi la kashi
latutshikalaka tshinyitinyi tshu. (12:19)
Nimi ya kashi yeli wononyi le Latuyalaka. Keli wane watutaka akambu wa
mete mbatongenyangenyaka. (12:22)

Untu a kolo atulungulaka mbu y'utshu dia nanya elumbwelu k'ololo.
(17:23)

One latulamaka unyo andi la lulimi landi, atuhandjaka utema andi uma lu
pa. Okolamelaki nama utema aye 1'eteti, ne dia uma loko katutumbaka teko
dia lumu. (21:23.4:23)

One latusheka kolo yandi, hatongonaka. Keli one latushulaka ndu
latosekaka kolo yandi, ayukama ketshi. One latukaka Latuyalaka woma
tena tshe, eli la otshoko. Keli one latukikitshaka utema andi, ayuyala lu
elanyelu. Kanga kolamelu atuludiamaka 1'etshoko. Keli one latusamanyaka
dia ngona esadi, atuyalaka la asui. (28:13,14,20)



Wanu eli osokanyi, enono ka wulu eli kanga lundju. La one
latolombwamaka la wo, kema la yimba. (20:1)
One latunanaka la umuntu, kema la yimba; one latutshaka dikambu so,
atuyalanyaka. Paka puta la dionyo mbayundukundja, sonyi hamo uma le
ndi pundju. (6:32-33)

On'ami, ukundi ahumbaye ndutshama la ngandji ka umuntu a kana, la
nkhumbatela tulu ka umuntu kanga luseka? Ne dia mbuka y'untu yeko la
ntundu ka Latuyalaka. Ndi atendaka mbuka yandi tshe. (5:20,21)

Kakiane, nyu an'ami, nyumbukeli, nyuki aui ami. Utema aye tawelelaki
utsha lu ditshelu dia umuntu one; tunganelaki utsha lu mbuka yandi, ne dia
ndi akakosha antu efula. Wane tshe wakandadiaki weli ului a wuki. Luudu
landi leli mbuka k'utsha Iu Dihuli di'Edu, katahulo utsha lu ahuli wa nyoi.
(7:24-27)

Otshoko wa Latuyalaka mbatongonyaka. Ndi hataheka lunyangu
ladiku diawo. (10: 22)
On'ami, tuhelaki wetshelu ami, utema aye alamaki elembe ami, ne dia vo
mbayukufudiya nshi, la deku dia lumu laye. Mete la kolamelu tawumoki
uma le ye, uwakeleki lu kingu kaye, uwafundi l'utema aye. Ku we
ayukundja kenemo la lukumu I'ololo lu ashu wa Unyashungu ndu w'antu.
(3:1-4)

Kakiane an'ami, nyumbukeli, ne dia wane watulamaka ditshelu diami, weli
la ongenongeno. Nyulungi wetshelu ndu nyuyali la yimba, tanyuyikaleki.
Untu latumbukelaka, latendaka Iu asuku ami la lushi la lushi,
latunkungelaka lu dikoho diawo, eli la ongenongeno. One lambuntana,
atutanaka lumu, atuhumoka lukulu I'olo le Latuyalaka. Keli one
latuntshelaka kolo, atutshelaka utema andi kolo; wane tshe
watumpetshaka, watulangaka nyoi. (8:32-36)

